
Para o meu superequipo, super-Sofi, super-Pablo e super-Luis. 

Elena Haba

Ao meu pai, que me levou por primeira vez a unha biblioteca.  

Robert Garcia 



Esta é Lili.

Lili adora os libros. Gústalle ler libros de todo tipo: de piratas, 
unicornios, elefantes voadores, casas encantadas, castelos 
sobre as nubes… e, sobre todo, de mapaches despistados. 
Escacha de risa con eles.

Porén, atención, non atura os libros de polbos. Iso si que non, 
por aí non pasa. Só de pensar nesas oito patas pegañentas 
movéndose á toa, danlle arrepíos.



Lili ten algo que fai que se sinta poderosa e afortunada:  
un carné da biblioteca.

Con el pode sacar ata cinco libros á semana. E iso é o que 
fai. Todos os venres pola tarde vai cambiar os que xa leu 
por cinco novas historias que vivir.



Pode botar a tarde enteira na biblioteca ollando libros,  
estante por estante. Escolle os libros dunha forma moi 
concienciuda. Primeiro, fai unha torre de quince libros  
sobre a mesa. 

Pouco a pouco, vai eliminando participantes ata quedar cos 
cinco ditosos gañadores que pasarán unha semana na súa casa.




